
Аилацәажәара 

И ш ә ы д Аҳ н ы ҳәАл о И т 

А А Ԥ ы н рА И А ц А А И уА А м ш!

Акыр иаԥсоу, ҳаҭыр зқәу 
аҳәса! Гәык-ԥсыкала ишәы-

даҳныҳәалоит Жәлар б жьаратәи 
Шәымш – Март 8! Ааԥын иац-
ны иааиуеит шә ныҳәа, ԥшӡа -
рала, хаарала, гәык рала еибарку. 
Аԥҳәыс аҭа ацәара е и х а  з ҳ а у а , 
ҳ х ә ы ш   ҭ а а р а қ ә а  з м ы р  ӡ у а 
раԥхьа дгылоуп, лара илыҵоуп 
аԥха рра, аман  шәа лара, аизы  -
ӡырҩра. Еиҭаҳ  ҳәоит, еиқә-
шәырхоит ҳхәыш ҭа  арақәа, 
иагьы шәыхьчоит. Аҳәса убоит 
ҳаԥсҭазаара аҵкарқәа зегьы рҿы, 
еиуеиԥшым аусқәа қәҿиарала 
шәнапы рылакуп. 

Ианакәызаалак еснагь шәыжә-
ҩахыр рыды шәҵоит, шәҭаацәа, 
шәгәа кьацәа, шәыкәша-мыкәша, 
шәааигәа иҟоу гәцарашәкуеит, 
шәылаԥш рхуп. Ҳдунеи ҟашәҵоит 
иқьианы, илашаны, ахаареи аԥш-
ӡареи аҵаны. 

Шәара ишәааӡеит ҳажәлар Аиааира 

рзаазгаз афырхацәа, шәхаҭа шәакәзар, 
лак-ҩакрак ҟамҵакәа Аԥсадгьыл ахь-
чаҩцәа шәна рылагылеит.

Ишәзеиӷьаҳшьоит агәабзиара, 
анасыԥ, агәырӷьара, аԥсҭазаара 
иацу абзиарақәа зегьы!

урҭ аибашьцәа ргәы 
ш ь ҭ ы р х у а н …

Ҳаҧса д г ь ы л  а ш ә а р  ҭ а р а 
ианҭагыла, Қырҭ тәыла ар шьа-

ҭанкыла ҳақә хра гәҭакыс иҟаҵаны 
иан ҳақәла, аҕа иқәца разы, агәа-
ҕьреи агәым шәареи аарҧшны 
абџьар шьҭы зхыз аҭыҧҳацәа 
еиҿа  мсцәа иреиуоуп ҩыџьа аеҳә-
шьцәа: усҟан 16 шықәса зхыҵуаз 
Илонеи 17 шықәса ирҭагылаз Ме-
деиеи Кәакәасқьыраа.

Ҿыц игәылҵыз агәил шәҭеиҧш 
иҧшӡаӡа, ақәыҧшцәа зҟәын-
шьшьыла иҩагылаз аҭыҧҳацәа 
Илонеи Медеиеи амалахазгьы 
аибашьра ҟалоит ҳәа рхахьгьы 
иҟамызт, зегь реиҧш, иазхәыцуан 
ргәахәтәы анагӡара. Илона 
абжьаратә ҵара  ахыр  кәшараз 
шықәсык лыгын, Медеиа лакәзар, 
Аҟәатәи аму зыкатә ҵараиурҭа 
авокал аҟәшаҿы аҧышәарақәа 
аҭаны дҭалеит аҟароуп, аҩыџьагьы 
рҵара нарыгӡартә аҭагылазаашьа 
ҟамлеит… Илона ҳаиҿцәажәара 
лхы алалмырхәит, аха Медеиа 
мап ҳцәымккәан лаҳәшьеи лареи 
реибашьратә нысымҩа даҳза-
лацәажәеит.

Аибашьра раҧхьатәи амш 
лгәала ршәо лажәа дна лагеит уи:  

– Аҽны, ҳгәылара ама ҳәаагара 
ыҟан, сашьа усҟан 5-шықәса 
ракәын ихы ҵуаз, уи зегьы 
дҳаиҵбын, саҳәшьцәа хҩыки са-
реи агәы рҕьара ҳҽазыҟаҳҵон 
шьыжьы инаркны, «ҵкыс иаҳ-
шәаҳҵаша», «ҳшы  кәа шаша», 
ажәа кала, аҽыр бара аамҭа 
ҳҭагылан. Ус, дук мырҵыкәан 
иааҳа лаҩит ажәабжь бааҧс, аи-
башьра иша лагаз ала. 

Медеиа лажәақәа рыла, рқыҭа 
Ҧақәашь иқәынхоз ахацәа аӡәы 
днымхакәан абџьар шьҭыхны  аҕа 
иҿагылеит, 16 шықәса зхыҵуаз, 
зынӡа иқәыҧшыз арҧарцәагьы 
маҷҩымкәан еибашьра ицеит. 
«Аибашьра раҧ хьатәи амшқәа 
инадыркны саб Митиеи (Дмитри), 
саб иашьа Гаррии, 16 шықәса 
зхыҵуаз саб иашьа иҧа Ома-
ри Кәакәасқьыраа Аиааира амш 
аҟынӡа еибашьуан. Аиба шьра 
ашьҭахь рыхҩык ираамҭамкәан 
рыдунеи рыҧсахит. Ира нашьоуп 
аҳамҭақәа.

Аха, саҳәшьеи сареи аибашь-
рахь ҳцара раҧхьатәи амш азы 
иҟамлеит. Аибашьра ҩмз аахыла-
хьаны еиҧш, ҽнак саб сиҳәеит, 
усҟан, ҳаруаа ахьтәаз ахәы ҳарак 
«Андрушька Кәакәасқьыр ихәы» 
ҳәа изышьҭоу ахь аибашьцәа 
анцо саргьы сигарц, «ус баша из-
барц сҭахуп» ҳәа иасҳәеит. Иара 
аҭакс, «знык банца, шьҭахьҟа 
бышсмырхынҳәуа бдыруаз, бан-
ца уа баанхоит» – ҳәа иажәа 
ааҿахиҵәеит. Уи акәхеит, раҧхьа 
сара сцеит, аибашьцәа ргәыҧ 
аҟны саанхеит, ҧыҭрак ашьҭахь, 
саҳәшьа Илонагьы дсышьҭаланы 
днеит, уигьы шьҭахьҟа хынҳәышьа 
лымамызт», – лҳәеит Медеиа 
лаҳәшьеи лареи аибашьра рцара 
шыҟалаз лгәаларшәо.

Знапы ҧшқақәа џьабаа рым-
бацыз аеҳәшьцәа Илонеи Меде-
иеи абџьар хьанҭа инаҵалеит, уи 
ахархәашьа ддырҵеит рашьцәеи 
ргәылацәеи аамҭа кьаҿк иалаг-
ӡаны. Анаҩс, арҭ аҭыҧҳацәа аи-
башьра зегь Охәреии Ҧақәашьи 
рҳәаа ахьчаразы ахырҕәҕәарҭаҿы 
ирхыргеит.

«Саб Митиеи, саб иашьа Гарри 
уи иҧа Омари, зцәыкәбарқәа 
еилаҭәоз, насгьы, хаҭала, ан-
самбль «Ерцахә» аҟны ашәа 
зҳәоз: Нодар Быҭәба, Валь-
тер Ҧачлиа, Капитон Ҷыҭанаа 
уҳәа 12-ҩык еидызкылоз 
ҳ а в з в о д  ко м а н   д а ҟ а ҵ а ҩ ы с 
даман Вальтер Ҧачлиа, аро-
та акомандирс – Рафаел (Ра-
фик) Хәубутиа, абаталион 
деиҳабын Сергеи Зыхәба, уи 
ихаҭыҧуаҩыс дыҟан аҩбатәи 
арота «Дед» акомандир Фе-
ликс  Џьынџьиа.

Ҳгәыҧ аҟны  ҭыҧ ҳацәас 
аиба  шьцәа ирыцыз саҳәшьеи 
сареи заҵәык ҳакәын аҟнытә, 
зегь ҳахӡыӡаауан, рылаҧш 
ҳхын», – лҳәеит реибашьрамҩа 
лгәаларшәо Медеиа. 

Анаҩс, аибашьра адәаҿы 
еиуеиҧшым аҭагы лаза а шьақәа 
шыҟаз азгәаҭо, ахҭысқәа шы-
ра  цәоугьы улахь еиқәыз ҵаша, 
ла с с ы - л а с с ы  и л г ә а  л а ш ә о 
ахҭыс  а и ҭ а ҳ ә а р а  д а л а г е и т. 

Адныҳәаларабӷьыц
Агазеҭ «Аԥсны» 
аусзуҩцәа рахь

Аԥсны Аҳәынҭқарра анап-
хгара ахьӡала, хаҭала сара 

сыхьӡала гәык-ԥсык ала акол-
лектив агазеҭ «Аԥсны» аус-
зуҩцәа ишәы ды с ны ҳәалоит 
шәзанааҭтә ныҳәа – амассатә 
инфо рмациа ахархәагақәа 
русзуҩцәа Рымш! Ажур  налисттә 
усура инанагӡо ароль дуӡӡоуп 
адемо  кратиатә уаажә ларра ашьа-
қә гылараҟны. Шәара шәусура 
уадаҩуп, аҭакԥ хықәрагьы ацуп, 
аҵакгьы дууп. Шәара ауаажә -
ларра аинфо рмациа роуртә 
и ҟ а ш ә ҵ о и т, р г ә а а н а г а р а 
а ш ь а қ ә ы  р г ы л а р а  ш ә а ц  -
храауеит, аполитикатә, ауаажә-
ларратә проце ссқәа анырра 
рышәҭоит. Шәара ишәы бзоураны 
ҳажәлар ҳтәылаҟ неиԥш, аду-
неи аҿы иҟоу ахҭысқәа ртәы 
раҳауеит. Аҳәынҭқарратә мчхара 
аусбарҭақәеи АИХ-и лыҵшәа ама-
ны русура аинформациатә поли-
тика шьаҭас иамоуп, избан акәзар, 
шәаргьы ҳаргьы уснагӡатәны 
ҳҿаԥхьа иқәгылоу ҳауаажәлар 
реидкылара, доуҳала реизҳара 
алыршара, апатриотизм рыла -
аӡара, иахьатәи аамҭа иақәшәо 
аинфо  р  ма  циатә  наӡааӡара 
аԥҵара. Шәара шәусура ауаа-
жәларреи аҳәынҭ қарреи рзы хра 
змоу акакәны иҟоуп есқьынгьы.

Ишәыды сныҳәалоит иахьатәи 
Амш. Ишәзеи ӷьасшьоит ақәҿиа-
рақәа, аихьӡара ҿыцқәа, агәаб-
зиара, анасыԥ. 

Аԥсны Аҳәынҭқарра Ахада                     
А.БжьАнИА  

* * *
Иара убас амассатә инфор-

мациа ахархәагақәа русзуҩцәа 
Рымш рыдырныҳәалеит Аԥсны 
Жәлар Реизара Аиҳабы Лаша 
Ашәба, Аԥсны Аԥыза-министр 
Алеқсандр Анқәаб.

Аслан Бжьаниа имҩаԥигаз 
а и л а ц ә а ж ә а р а 

Февраль 28 азы Аԥсны Ахада Аслан Бжьаниа Аминистрцәа 
реилазаареи Аԥсны жәлар реизареи рнапхгара алархәны, 
есымчыбжьатәи аилацәажәара мҩаԥигеит, – иаанацҳауеит 
Аԥсны Ахада исаит.

Аилацәа жәара аартуа, атәыла 
Ахада иҟаз иреиҳәеит Урыс-
тәылатәи Афе де рациа ашҟа 
иусуратә ныҟәа реи Арес публика 
Беларус ахь инеиреи рылҵ шәақәа 
ртәы. Раԥхьаӡа иргы ланы, Аслан 
Бжьаниа дрыла цәажәеит Минск 
иҟазаара алҵшәақәа, иаҵишьит 
Беларус еснагь аиҩызаратә по-
литика шым ҩаԥнагоз ҳтәыла 
аганахьала. Ахәҭа кахьала, Беларус 
адым гылаӡеит 1992-1993 шықә-
сқәа рзтәи аибашьра ашьҭахь 
ИАР атәылақәа рга на хьала Аԥсны 
амацәаз аҭакра. 

М и н с к  а ҳ ә ы н ҭ қ а р р а қ ә а 
рхадацәа реицәажәара аан 
хықәкылатәи аиқәышаҳаҭрақәа 
алыршан. Урҭ рызкын атәылақәа 

рыҩбагьы ртәылахьчара амини-
стррақәеи амаҵзура ҷыдақәеи 
рхырхарҭала аимадарақәа 
рышьа қәыргылара, еконо-
микала аусеицура арҭбаара. 
А е к о н о м и к а т ә  у се и ц у р а 
дазаа ҭгылауа, Аслан Бжьаниа 
аилацәажәара иалахәыз иргәа-
лаиршәеит Алеқсандр Лукашенко 
Аԥсны даныҟаз иара ишазгәеиҭаз 
Аԥсны аинве стициатә про-
ект дуқәа рынагӡара интересс 
ишимоу. Минсктәи аиԥылара 
аан аганқәа еиқәышаҳаҭхеит 
Очамчыра араион аҟны еицыр-
зеиԥшу апроект ду анагӡаразы. 
Уаҟа аусурақәа ирылагоит 2024 
шықәса апрель иахым гакәа. 

урҭ аибашьцәа ргәы 
ш ь ҭ ы р х у а н …

«Еиҧ хьбарашәа иҟалеит уи аамҭазы, 
икажьыз ҵла дук насҭхашәа амахә 
дықәтәан иҩызцәа еибашьцәа 
дышрацәажәоз, аҵыхәтәаны 
ирҭаз азҵаара аҭак шыҟаиҵаз 
еиҧш, али-ҧси рыбжьара аҕа 
иҭирҟьаз аминамиот ҳала иша-
боз дааихәнаҵәеит», – лҳәан, 
даара илцәыхьанҭаны, луанытә 
даақәыҧсычҳаит, ҧыҭракгьы 
ҿымҭкәан даатәеит Медеиа ари 
ахҭыс анылгәалалыршәа ашьҭахь.

Даара лахьеиқәрала илгәала-
лыршәоз ахҭысқәа ируакуп 
Охәреи агаразы ажәылараан, 
7-ҩык Ҧақәашьаа рыҷкәынцәа 
рҭахара. 

Аибашьра адәаҿы агәаҕьреи 
а г ә ы м ш ә а р е и  а а з ы р ҧ ш ы з 
аӡәырҩы дзызгәыдуны зыӡбахә 
ҳалҳәаз маҷҩым аибашь-
ра аветеран. Урҭ иреиуоуп: 
Леон иорден занашьоу, Ҧақәашь 
ақыҭа ахадаси ақыҭа ахьча-
ра ахеилак ахантәаҩыси иҟаз 
Заур Быҭәба. Уи иҧа, раҧхьа 
ахырҕәҕәарҭаҿы еибашьуаз, 
анаҩс игәырҵҟәыли идырреи рзы 
арациа ахархәарахь ииаргаз, аи-
башьра ашьҭахь изаамҭанымкәан 

машәырла иҧсҭазаара ҿахҵәеит, 
«Агәымшәараз» амедал ианашьо-
уп Ҭемыр (Тимка) Быҭәба, иара 
убас 16 шықәса зхыҵуаз, аи-
башьра еибганы иалҵыз Хьымца 
Ҷыҭанаа.

Аиашазы, аибашьра еибашьроуп, 
уи иацуп ахьаа, агәырҩа, аҧсҭбара, 
аха аибашьраангьы аҧсҭазаара 
аанҿасуам… «Аиқәаҵәа ашьҭахь, 
еснагь ашкәакәа»  шыҟало 
иазхәыцны ргәы камыжькәан, 
аибашьцәа ргәы ашьҭыхразы 
усҟан иаҧырҵон аибашьра иаз-
кыз ашәақәа. Иануадаҩу аамҭазы, 
ашәа аҟара ауаҩы игәы шьҭызхуа 
ыҟам, уи хәрыбҕьыцуп зегьы рзы.

Зыӡбахә ҳамоу аеҳәшьцәа 
Илонеи Медеиеи ашәаҳәарахь 
ирымаз аҟазара, аибашьра 
адәаҿгьы – ҳаибашьцәа рҿаҧхьа 
иаадырҧшуан. Урҭ рыбжьы хааи 
ачамгәыр ианҵаны инарыгӡоз 
ахаҵареи агәымшәареи ирыз-
кыз ашәақәа ҳаибашьцәа рымч 
ҩбанатәуан, ргәы шьҭнахуан. 
«Ҳгәыҧ еиднакылоз, аи-
башьра ҟалаанӡа ансамбль 
«Ерцахә» иалаз ҳгәы  лацәеи 
ҳареи еиҧхьбарак аныҟалоз 

гәышьҭыхгас ашәа аацәыраагалон. 
Усҟан, «ҳааҵраҿы» итәаз аҕа 
ҳабжьы шааи аҳалак, абџьар хкыс 
имаз зегьы рыртҟәацра далагон… 
Аха ҳара ҳгәы каҳажьуамызт, 
ашәа ҧсыс иаҳхан… 17 ашәа 
иит аибашьраан, хаҭала ҳара 
инаҳагӡоз», – дҳацәажәон Меде-
иа.

Уи лажәақәа рыла, усҟан 
инарыгӡоз ашәақәа реиҳарак 
Заур Гындиа иажәақәа ирылхын. 
Урҭ ируакуп «Ақырҭуа ан дҵәуон 
аҧсышәала» зыхьӡу, (амузы-
ка аҧылҵеит Медеиа). Ашәа 
«Иҳаҧхьоит Арӡынба ибжьы» 
акәзар, аҭоурых аҿы инхаз иреиҕьу 
ашәақәа ирхыҧхьаӡалоуп. Уи 
ажәақәа иҩит З.Гындиа, амузы-
ка Вальтер Ҧачлиа. Хаҭала, ашәа 
«Аҧсны Афырхаҵа» ажәақәеи 
амузыкеи Медеиа Кәакәасқьыр-
ҧҳа илтәуп.

Медеиа даара лгәы иаланы 
иазгәалҭеит, аибашьраан ииз, 
инарыгӡоз ашәақәа 17 рахьтә 
ашәа заҵәык оранжировка 
шыҟаҵоу, егьырҭ ашәақәа зе-
гьы ҿыц аиҭаҭаҩра шырҭаху. Аха, 
хаҭала, дара аҭагылазаашьа шры-

мам урҭ реиҭаҭаҩразы. Зыӡбахә 
ҳамоу ашәақәа ҳаибашьцәа ргәы 
шьҭызхуаз, аҭоурых иазныжьтәу 
роуп.

Медеиа аибашьра ашьҭахь, 
амузыкатә ҵарагьы хлыркәшеит, 
афилолог изанааҭгьы лоуит. 
Ашәа лҳәон «Ерцахә» ансамбль 
аҟны, иара убас Аҧснытәи 
Аҳәынҭқарратә капелла аҟынгьы 
лаҳәшьа Илонагьы ларгьы ашәа 
еицырҳәон, аус еицыруан, уигьы 
амузыкахь лхы лырхеит.

Медеиа ҩ-занааҭк шлымоугьы, 
иахьа амузыка аганахьала аус 
шылымуагьы «сара смузыкантуп» 
ҳәа ауп ишылҳәо, занааҭс илшьо 
Анцәа илыцишаз абаҩхатәра ауп. 
Лыхшара рахьтә, лҧа Саидгьы 
дмузыкантуп, лышьҭра дықәлеит, 
ансамбль «Кавказ» аҟны акорде-
он дыхәмаруеит. Лыҧҳа Серада 
ддизаинуп.

Ажәакала, Медеиа лхатә ҩыза, 

аибашьра аветеран Алмысхан 
Адлеибеи лареи иҭәы-иҧха иҟоу  
аҧсуа ҭаацәара бзиа аҧҵаны 
ирымоуп. Ааигәа рыҩнаҭа аҟны 
иҟан агәырҕьара, аҭацамшы 
ззырҳәо ансамбль «Кав-
каз» акәашаҩ Милена Аџь-ҧҳа 
рыҩнаҭа дыҩнанагалеит.

Ҳаиҿцәажәара  хыркәшо , 
«абџьар шьҭыхны ианҭҳарҟьо, 
ш ь ҭ а р н а х ы с  а г ә ы р ҕ ь а р а 
иатәхааит». Хаҭала, сҩызцәа 
аиба шьцәеи сареи 30 шықәса 
раҧхьа Аҧсадгьыл ахьчара 
ҳахьалахәыз, сахьымхәӡеит. Аи-
ааира иаӡбеит зегьы. Аҭынчра 
аамҭаз еиҳау аиааирақәа рбара-
зы агәаҳәара ду сымоуп, лҳәеит 
«Агәымшәараз» амедал занашьоу 
Медеиа Кәакәасқьыр-ҧҳа.

Медеиа лаҳәшьа Илонагьы ила-
нашьоуп «Агәымшәаразы» аме-
дал.

Алиса ГәАжә-ҧҳА  

Аслан Бжьаниа имҩаԥигаз 
а и л а ц ә а ж ә а р а 

(Алгарҭа )

(Алгарҭа )

Аслан Бжьаниа иазгәеиҭеит, 
аиқәыша ҳаҭрақәа рыԥҟарақәа 
рыла, убри апроект аусзуҩцәа 80 
% иреи  ҵамкәа Аԥсны атәылауаа 
шракәхо.

Аилацәажәара иалахәыз рахь ихы 
нарханы, атәыла Ахада иҳәеит Аре-
спублика Беларус аҳәынҭ қарратә 
напх гараҭареи аекономикатә по-
литикеи рганахьала Аԥсны азы 
ҿырԥштәы бзианы иҟаларц шалшо. 
Ахәҭа кахьала, Аслан Бжьаниа дала-
цәажәеит атехнологиа ҳаракқәа 
Беларустәи Рпарк.

Аԥсны Ахада иара убас иҳәеит 
Москваҟа иусуратә ныҟәара 
алҵшәақәа ртәы. Аиԥыларақәа 
иман Урыстәылатәи Афедерациа 
Ашәарҭадара Ахеилаки Аиҳабыра 
иалоуи рҟны. Аслан Бжьани-
еи, Урыстәылатәи Афедерациа 
Аиҳабыра рхантәаҩы ихаҭыԥуаҩ 
Алеқсандр Новаки, аекономикатә 
рҿиара аминистр Максим Решет-
никови реиҿ цәажәарақәа раан 
ирылацәажәеит Урыстәылантәи 
Аԥсныҟа афымцамч аашьҭра, 
аинф  раст  руктуратә  кредит 
аҭара азҵа арақәа. Иара убас, 
аиԥыларақәа рҟны ирза  аҭ гылеит 
Владислав Арӡынба ихьӡ зху 
Жәлар бжьаратәи аҳаиртә баӷәаза 
иагу-иабзоу аҟаҵара апроекти 
Урыстәылаҿы ҳаирла аимадара 
аиҭарҿыцреи ирызку аиҳабы-
рабжьаратә еиқәы шаҳаҭра 
анагӡаразы аусм ҩаԥгатәқәа.

Аслан Бжьаниа Аԥыза-министр 
ихаҭыԥуаҩ, аекономика ами-
нистр Кристина Озган лнапы 
ианиҵеит афымцамч аашьҭра, 
аинфраструктуратә кредит азы, 
ҳаирла аимадара аиҭарҿыцразы 
иаҭаху адокументқәа разыр-
хиара, иара убас еиқәыԥхьаӡо 
ахырхарҭақәа рыла аусуразы 
Москваҟа дцарц.

Атәыла Ахада Жәлар Реиза-
ра Аиҳабы ихаҭыԥуаҩ Фазыл-

беи Аҩӡба иеиҳәеит «Апарт-
сасааирҭақәеи апартаментқәеи 
рзинтә статус арманшәаларазы» 
азакәан апроект аекспертиза 
иахрыжьырц, ауаажәларраҿы, 
акьыԥхь аҿы иалацәажәарц. 
Уи иаар ласӡаны Жәлар Реиза-
рахь инашьҭхоит. Аслан Бжьа-
ниа иаҵишьит ҳазну аамҭазы 
абасеиԥш иҟоу аусура агана-
хьала иарбан заалак закәан-
ԥҵаратә ԥынгылак шыҟам. «Ҳара 
ҳзакәанԥҵара иахьанатә иал-
наршоит уи аусура амҩаԥгара. 
Аҿырԥ штәқәа ыҟоуп. Азакәан 
ҳадаҳкылар, ҳҳәынҭ қаррагьы 
ҳажәларгьы ирзы феидахоит. Иа-
арласны азакәанпроект Жәлар 
Реизарахь инаҳа шьҭуеит», – 
иазгәе иҭеит Ахада.

Иара убас, аилацәажәараҿы 
иазы ӡырҩит акрип тоԥарақәа 
изакәанымкәа рырҳара иаҿа-
гыланы ақәԥаразы Ареспубликатә 
штаб аусура иазкыз аҳасабрба. 
Аштаб анеиҿыркааз инаркны ир-
беит, ирымырхит 1261 аппаратқәа. 

Аԥыза-министр ихаҭыԥуаҩ, 
аекономика аминистр Кристи-
на Озган илҳәеит ирыды ркылаз 
аусмҩаԥ гатәқәа ирылҵ шәаны, 
аԥхара ахьыҟалаз ҳасаб азуны, 
Аԥсны афымцамч уахыки-ҽнаки 
ахархәара шылаҟәыз.

Аилацәа жәараҿы Аԥсны Аха-
да Аслан Бжьаниа дҵаны иқәир-
гылеит афымцамч аашьҭырҭа 
«Аҽгәара» аҟны арҽеиратә 
усурақәа ирымҩа ԥысшьоу атәы. 
Аԥыза-министр Алеқ сандр Анқәаб 
иаз гәеиҭеит арҽеиратә усурақәа 
аиҳарак шхыркәшоу, уажәы 
аибыҭара ишаҿу адыдмацәыс 
ацәы хьчара асистема, уи 2 мзы 
раҟара шаҭаххо. 

Аԥыза-министр иажәахә дазы-
ӡырҩны, Аԥсны Ахада рна-
пы ианиҵеит иааиуа анаҩстәи 
аусуратә мчыбжьы аҩнуҵҟала 
аусурақәа рымҩаԥгара ахылаԥшра.

Аԥсны Ахада Иусԥҟақәа рыла
Аԥсны Ахада Аслан Бжьаниа изаамҭанытәу арратә хьӡқәа 

рыхҵаразы Аусԥҟақәа инапы рыҵаиҩит.

А ԥ с н ы  а ҳ ә ы н ҭ қ а р р а т ә 
шәарҭадара Амаҵ зура ахантәаҩы, 
аполковник Киут Роберт Витали-
иԥа ихҵоуп «аинрал-маиор» ҳәа 
изаам ҭанытәу арратә хьӡы. 

Аԥ с н ы  а х ь ч а р а  А ҳ ә ы н ҭ-
қарратә маҵзура аиҳабы, апол-
ковник дбар Дмитри Сергеи-
иԥа ихҵоуп «аинрал-маиор» 

ҳәа изаам ҭанытәу арратә хьӡы. 
Ҳазну ашықәс февраль 20 азы 

Аԥсны Ахада Аслан Бжьаниа 
Иусԥҟала Аԥсны аҩнуҵҟатәи 
аусқәа рминистр, ами лициа апол-
ковник Быҭәба Вальтер Сергеи-
иԥа ихҵоуп «амилициа аинрал-
маиор» ҳәа изаам ҭанытәу ахьӡ 
ҷыда. 

Ал ь ҧ е р  Б ГА н Б А :  « А и б а ш ь р а 
с ы ҧ с а д г ь ы л  а х ь с а р г ьеж ь и т »

«Ари абилеҭ ганкы мацара узгоз акәын» – да-
лагоит Аҧсныҟа иаара иазку ажәабжь аибашьра 
аветеран, леон иорден занашьоу Альҧер Бганба. 
Аҧсны иадҳәалоу уи иҭоурых алагеит нанҳәамза 

14,1992 ш.рзы. Альҧер Аҧсны аӡбахә бзианы 
идыруан, аҩны иҭаацәа еснагь ирҿакыз, лассы-
лассы зыӡбахә рҳәоз акәын. 

«Сеиҳабацәа рылабжыш рыз-
нымкыло иаҳзеи ҭарҳәон рабацәа 
рыдгьыл шаҟа иссиру. Ҳаргьы 
ҳрааӡеит иҳамбацыз атәыла ҳаҧ-
садгьылны иҳаҧхьаӡо. Сара схәы-
ҷаахыс издыруан сыҧсадгьыл 
Аҧсны шакәу», – иҳәоит Альҧер 
Бганба. Абас ала, аҧса дгьыл ахь 
абзиабара ҕәҕәа Альҧер иҭаацәа-
раҿы абшьҭрала аиҳабацәа 
рҟынтәи аиҵбацәа рахь ииа-
суа иаауан. Аибашьра ианалагаз 
Альҧер Сҭамҧылтәи иреиҳау 
аҵараиурҭа дҭан, ақырҭқәа Аҧсны 
ишақәлаз ажәабжьқәа рҟынтәи 
иаҳаит. 

«Сшьа еилашит, иаразнак сгәы 
исыҵанаҳәеит сашьцәа срыц-
храар шысҭахәу. Сгәы иҭысҳәааз 
азхәыцха сахьӡаанӡа исыӡбаз 
ак акәхеит. Сабацәа ршьа сыхе-
ит Аҧсныҟа», – иҳәоит Альҧер. 
Аибашьра  ишалагаз  заҳаз 
ҳџьынџьуаа еигәныҩны аизара 
иалагеит Афеде рациа аҿаҧхьа. 
Аҧсныҟа ааразы асиа зҽанызҵоз 
рыб жьара иҟан Аҧснынтәи 
Ҭырқәтәыла аҵара зҵоз астудент-
цәагьы. Рҧа еибашьра дышцо азы 
ажәабжь Альҧер иҭаацәа ҭынч 
ирыдыркылеит.

« У ш ҧ а м ц о ,  Ҳ а ҧ  с а д г ь ы л 
ашәарҭара ду ианҭагыла ухы 
ҧхьау куама» иҳәеит зықәрахь 
инеихьаз Альҧер иаб, ихаҭа 
дахьзымаауа хьааго. Аибашьра 
ианалагаз инаркны мызкы ца-
хьан ауадаҩ рақәа ихганы ииу-
лакгьы Ҭырқәтәылантәи Шәачаҟа, 
уаантәи Аҧсныҟа Альҧер Бган-
ба данааз. Иара иҽрымаидоит 
хатәгәаҧхарала еибашьуаз,  дара 
гәыҧҩык абџьар иазыҧшны  
Гәдоуҭа, аҧсшьарҭатә ҩны «Чер-
номорец» аҟны иҟан. Иара убраҟа 
афронт ахь ицаанӡа мышқәак 
ҳәа иаанкылеит Шамиль ибата-
лион аиба шь цәагьы. «Сара 
Шамиль иеибашьцәа срыҳәеит 
сшәыццарҵ сҭахәуп  ҳәа. Аха дара 
ируамызт, абџьар ҳамаӡам ҳәа 
сарҳәон» иҳәоит аветеран. Ҩымш 
рнаҩс Альҧер Бганба абџьар 
иҧшаауеит, афронт ахь дцоит 
Пицун датәи абата лион даланы. 
Абас иалагоит иара  иеибашьратә 
мҩа.

Альҧер Бганба изы Аҧсныҟа 
иааны аибашьра ганкы мацара-
зы игаз абилеҭ иаҩызан. Арратә 
ҧышәа зынӡа измамыз арҧыс 
еиликаауан еибганы агьыжь-
разы илшарақәа ҧышәак змоу 
ртәы аасҭа акы рынтә ишеиҵоу. 
Иагьа ус иҟазаргьы, хыҧхьакрак 

ззымдыруаз  Альҧер Бган-
ба дрылахәын, шама хамзар, 
ажәы ларақәа зегьы. Ииун мза 
алагамҭазы Тамшьтәи адесант 
аӡхыҵра далахәын. «Тамшьтәи 
аоперациа иацуп даара ихьанҭоу 
агәала  шәарақәа. Аха ахаан 
хашҭшьа змам акәны иаанхоит 
марттәи ажәылара» –  иҳәоит аве-
теран. Альҧер Бганба иажәақәа 
рыла усҟан тәи ахьҭа бааҧс аҩыза 
уи ашьҭахь уаҳа имбаӡац. «Уцәа 
убаҩқәа ирыдҵа алазшәа убон. 
Аибашьраҿы аибашьҩы имаха-
ишьаха ҽеила ианимыхәа, иусқәа 
даара ицәгьоуп» ҳәа азгәаиҭоит 
иара. 

Усҟан, марттәи ажәылараан  
Альҧер иоуит  раҧхьатәи ахәра, 
аҩынтәраан иара дырхәуеит 
Аҟәа ахы ақәиҭтәраан. Марттәи 
ажәылара аибашьҩы алацәа жәара 
шиҭахымгьы маҷк дазааҭгыло 
иҳәоит: «Март жәохә ауха апози-
циақәа кны ҳахьтәаз илбаауеит 
Руслан Зарданиа напхгара зиҭоз 
ажәыларатә гәыҧ. Асааҭ жәаҩа 
шыҟаз, уахынла, ҳалагоит ақырҭуа 
архәҭақәа ахьтәаз аҭыҧқәа ре-
ихсра. Ҳара алҩа ықәзырчуаз 
аминақәа ҳарҭеит. Дҵасгьы 
иҳаман ҳафронт  иаҵа  накуаз 
аҭыҧ аҿы урҭ рыҧжәара. Алҩа 
еишьыл ҳҽалакны ажәылара 
ҳалагон. Ҳадҵа наҳагӡеит. Алҩа 
ықәчны, уааигәа игыло далум-
баауа иҟалеит. Уи аамҭазы Рус-
лан Зарданиа игәыҧ Гәымсҭа 
аихҵәара иаҿын. Ҳцон ҳаишь-
ҭагыланы. Ҳаҩажәыхәҩыкгьы аӡы 
ҳарны ажәылара ҳалагоит».

Марттәи ажәылара аҭоурых аҿы 
Альҧер Бганба иӡбахә иҳәоит 
аибашьра аҭоурыхҭҵааҩ Руслан 
Хуаџьаа ишәҟәы «Путь к победе» 
аҿы. «Гәымсҭа аӡиас исыцырсуан 
Ҭырқәтәылантәи хатәгәаҧхарала 
иааны еибашьуаз Альҧер Бган-
ба, авзвод акоман даҟаҵаҩы 
Даур Папцаа, акомиссар Чин-
гьыз Бигәаа, анаҩс аба талион 
командаҟаҵаҩыс иаиуз Ҭенгьыз 
Габниа. Даур Папцаа инапхгара-
ла авзвод зегьы еибганы Гәымсҭа 
ирсит. Ишҳаи хсуазгьы, аӡырсраан 
аӡәгьы дҭамхеит, ахәрагьы имоу-
ит. Ҳахысит актәи ахырҕәҕәарҭа, 
аҩбатәи ҳанаадгылоз ҳаихсра 
иалагоит. Анзор ҳаҧхьа дызла-
гылаз ала, иаразнак ахәра иоуеит, 
ахы иқәшәоит инапаҿы, иараз-
нак аҩбатәи иаахоит иуаҭәаҿы. 
Иҳәазаны ахәра зауз иаразнак 
инаидгылеит Альҧер Бганбеи, Бе-
сик Какалиеи, Бесик Кәарҷелиеи, 

Бесик Рудометови. Анзор имуӡеит 
далыргар. Иара адҵа ҟаиҵоит уи 
аамҭазы ахәра ҕәҕәа зауз Чин-
гьыз Бигәаа иалгаразы. Ари зе-
гьы анымҩаҧысуаз уахынлан. 
Минуҭқәак рышьҭахь аҕацәа 
иорышьҭыз ахыршә аибашьцәа 
иеиҭарываҧжәоит, уаанӡа 
ҩ-хәрак заухьаз Анзор хәракгьы 
иоуеит. Усҟан ахыршә ацырҟьа 
дахәуеит Альҧергьы. Ҧхьаҟа 
ҳцара акыр иуада ҩхеит. Аҕацәа 
еихсы ҕьрада ахеиҵаҵақәа 
ҳгәыдырҵон» – абас иҩуеит 
аибашь раҭҵааҩы Руслан Хуаџьаа. 

Аибашьраан, Альҧер Бган-
ба ибаталион Гәымсҭа аӡиас 
ахықәан ахырҕә ҕәарҭа аан-
кыланы иантәаз, аибашьцәа 
дырҭааит Владислав Арӡынба. 
«Усҟан сара Владислав инапы 
имсхит. Уи мчык сыла наҵазшәа 
снарбеит. Владислав Григори-
иҧа данца ашьҭахьгьы, аӡәырҩы 
ҳалаҕырӡқәа ҳзынкыломызт. 
Избан акәзар, игәышь ҭыхгаз 
иажәақәа ҳгәаҵанӡа инеит» – 
иҳәоит аветеран.

Альҧер Бганба  аиааи-
ра амшныҳәа Гагратәи ахәышә-
тәырҭаҿы даҧылеит, имҕьацыз 
ихәрақәа ирҭоз ахьаа ихашҭны 
зиарҭа  илҟьаз  аибашьҩы 
акраамҭа аҳақьымцәа дырзышь-
ҭаҵомызт. «Жәларык ззықәҧоз 
Аиааира ҳбеит. Уи еиҳаз жәҩан -
гәашәҧхьара ыҟамызт» иҳәоит 
Альҧер Бганба. Аветеран иа-
нашьоуп Леон иорден, аҳәынҭ-
қарратә ҳамҭа аибашьҩы инапаҿы 
ииркит Владислав Арӡынба ихаҭа. 
«Ари аорден сара сзы аҵак ҷыда 
амоуп», игәалаиршәоит иара.

Аибашьра ашьҭахь Альҧер 
Бганба Аҧсны дынхеит. Иара лас-
сы-лассы дцалоит Ҭырқәтәылаҟа, 
уаҟа инхоит иуацәеи иҩызцәеи. 
«Сахьцалакгьы, сахьыҟазаалакгьы 
Аҧсны мацара ауп аҩны сшыҟоу 
ахьысныруа. Иахьа сара насыҧ 
змоу уаҩны схы сыҧхьаӡоит. 
Сыҧсадгьыл ахы иақәиҭуп, уи 
ахьыҧшымра азхаҵоуп. Сабшьҭра 
зегьы амҳаџьырра иахҟьаны 
рыҧсадгьыл аанрыжьыр акәхеит, 
шәышықәсала атәым жәҩан 
иаҵаҧшуан. Аха сара аибашьра 
саргьежьит сыҩныҟа. Ганкы ма-
царазы ҳәа игаз абилеҭ сара сзы 
иманшәа лахеит, инасыҧхеит» – 
иҳәоит Альҧер Бганба.

Елана лАшәрИА



И б а ҩ х а т ә р а  а к ә и ц 
ҿ ы ц ә а а у а м ы з т

3  ад. «Аԥсны», № 10
Владимир Ахьиба диижьҭеи 85 ш. аҵра иазкны

И б а ҩ х а т ә р а  а к ә и ц 
ҿ ы ц ә а а у а м ы з т

Абаҩхатәра злаз апоет Влади-
мир Алеқсандр-иҧа Ахьиба 

диижьҭеи 80 шықәса ҵит. СССР 
ашәҟәыҩҩцәа Реидгылеи Аҧсны 
ашәҟәыҩҩцәа Реидгылеи ирылаз 

Владимир Ахьиба диит 1938 
ш. ианвар 23 рзы Гәдоуҭа 
араион  Жәан  дәрыҧшь 
ақыҭан. Жәандә рыҧшьтәи 
ашкол аҟны 8 шықәса аҵара 
аниҵа, ажәбатәи акласс 
хиркәшеит Мгәыӡырхәатәи 
абжьаратәи ашкол аҟны. 
1956 ш. Владимир Ахьиба 
дҭалоит Кьал а ш ә ы р т ә и 
(Аҟәа) ақыҭан  хамҩатә тех-
никум (ҩышықәса рышьҭахь 
Аҽгәараҟа (усҟан – Гал ара-
ион) ииаргоит). Атехникум 
далгоит 1961 шықәсазы.

 В. Ахьиба алитература бзиа 
ибон, инапы злакы заалакгьы 
уи дазхьа мҧшыр ауамызт. Аба-
сала, ибаҩхатәра ҷыда ахы 
инардыруан. Ажәеинраалақәа 

иҧсы рыҿҳәаран, егьи цааиуан. 
Иҩымҭақәа рнылон ажурнал 
«Алашара», агазеҭқәа «Аҧсны 
ҟаҧшь» «Аҧсны», «Бзыҧ» уҳәа 
егьырҭгьы. Апоет иҩымҭақәа 
аҧхьаҩцәа еицгәарҭеит, иаргьы 
арҿиара есааира дагәыланахалон, 
иажәеинраала ҿыцқәа рыла 
акьыҧхь аҟны дцәырҵуан. Вла-
димир Ахьиба иажәеинраалақәа 
жәпакы агәылалеит иара убас 
«Аҧсуа поезиа антологиа». ХХ 
ашәышықәса» (Аҟәа – Москва, 2001 
ш., аҩынтәраан иҭыҵит 2009 ш.) 

В. Ахьиба ишәҟәы ҭыҵцыҧхьаӡа 
аҧхьаҩцәа гәахәарыла ирыдыр-
кылон, избанзар ихатәы бжьы 
ихан, уи даҽакы иалаҩа шьомызт. 
Апоет иҧсҭазаара далҵит 2000 
ш. ианвар 31 рзы. Иҧсы ҭанаҵы 

хазы шәҟәқәаны иҭыҵит иажәеин-
раалақәа: «Еихызгоит сшьаҿа» 
(1971), «Адац» (1976), «Исҧыло, 
сызҧыло» (1979), «Ааҧын ҳамҭас 
исызҭаз» (1984), «Абри адгьылаҿ» 
(1988), «Адгьыл ахьаа» (1992), 
«Амцеи аеҵәеи» (1994), «Сышь-
хақәа раамҭа» (1998). 

2 0 1 4  ш ы қ ә с а з ы  а к ә з а р , 
абаҩхатәра ҟаимаҭ злаз апоет В. 
Ахьиба иреиҕьу иажәеин раалақәа 
реизга «Иалкаау» хазы шәҟәны 
Аҧснытәи аҳәынҭ шәҟәҭыжьырҭа 
иҭ н а ж ь и т ,  и а а м ҭ а м к ә а 
зыҧсҭазаара иалҵыз апоет Ра-
уль Лашәриа иаҧхьажәа ацҵаны. 
Абар, уи аҵыҧ ҵәахак иаҳәо: 
«Иџьоу  шьаша, Владимир Ахьи-
ба поет-трибунк иаҳасабала 
сы х ь ӡ  р ы л а с ы р ҵ ә а п ,  с х ы 

ӡырызгап ҳәа бзанҵыкгьы ихы 
иҭамшәацызт, дагьашьҭамызт. 
Уи аҧсабара иахшаз, аҧсабара 
ахаҭа еиҧш згәы аартыз ажәа 
сахьарк арҿиаҩы иакәын. Ицәа-
ҳәақәа зныз ақьаад бҕьыцқәа 
реиқәырҷабреи рыла ҽырбареи 
раха имамызт. Игәҭыхақәа, 
ихьаа-уазырқәа зниҵоз, иқьаад 
бҕьыцқәа шаҟа иџьыба иҭышә-
шәаны ицәыӡыз Анцәа иоуп 
издыруа. Иаҳзынижьыз илите-
ратуратә рҿиамҭақәа иара изхо-
ит, ҳаргьы иҳазхоит, ихьӡ ҳпоезиа 
абзиа баҩцәа рыҩнуҵҟа наунагӡа 
иаанхоит».

Аҧсны ашәҟәыҩҩцәа Реидгыла 
аҧшьгарала Аҟәа ақалақьтә Еиза-
ра ахаҵгылара иабзоураны иад-
накылаз ақәҵара инақәыршәаны 
Владимир Ахьиба акыр шықәса 
дахьынхоз Аҟәа ақалақь Омар 
Беигәаа имҩаҿы игылоу аҩнеи-
хагыла аҭӡаҿы икыдҵоуп (2015) 
имемориалтә ҕәы.

ВлАдИмИр АХьИБА

           САн БАХь

Са сышхәыҷӡаз саб 
              сыблаҿ дыршьит,
Аха сынкаршәны ҽа 
                  насыҧк ахь бымцеит.
Инамцхәӡангьы сгәыдкылан 
                  схы бшьышьит,
Ҽа хаҵак ибжьы сахыбаа сқьышә
       мхьышьшьит.

Сан, бҳақ саҵоуп сыҧсы ҭанаҵы,
Баҧсуара, быламыс 
                  иамаӡам чышәшәык…
Иреиҕьу сашәақәа 
                            ҧсыс бырхаҵа,
Сыҧсуаразгьы быда 
                       исымаӡам хәшәык.

Баҟак сызгылаз 
                        саныҟам мышкы – 
Сыхьӡи сыжәлеи 
                нас сабхьӡи адырбар…
Са сыҧсы змырҭынчуа 
                                 ыҟоуп акы – 
Исҭахыҵәҟьам быхьӡ 
                           аганахь инхар…

* * * 
Саб дысхыргахьан, 
                            сыҟан сымала,
Аамҭа нықәҳа ицон 
                              иахьеи-уахеи.
Сыҷкәынра саҩсит, 
                        ицеит егьарыуала,
Мҩабжара сымала 
                            схы сазынхеит.

Шьоук аргама исырҭахьан 
                                   ахьӡ ҷыда,
«Циган» анырҳәалакь, 
                сгәырҕьаҵәа сыччон…
Саргьы усҵәҟьа 
                   сыҟамызт сымчыдан,
Сҭаҷкәымқәагь ишсылшоз   
                              иныҟәысцон…
Иҧхыӡушәа срызхәыцуеит 
                                   исаҩсхьоу,
Иахьа сара сықәрахь сангьежьы.
Сышьхара иҩалашәаз 
                        амра ахьҩеихьоу
Иҭашәаанӡа иаҳашоу 
                               шьҭа сыбжьы?
Сыҷкәынра, сыҷкәынра, 
            аҧша еиҧш исҧырҟьаз,
Хәыцрашәк сгәыҵаҳәҳәа 
                        исҧырҵыз уара…
Иахьа схәыҷра ацҧыхьқәа 
                  сымцахә иахылшәаз,
Схәыҷра ахәыблы 
      иахьаҵаҧсо гәасҭоит сара…

АдунЕИ АЗХәыцрА

Аҩысҭаагьы дыҟоуп, 
                 уи духьӡашт, – иҳәеит.
Ҩысҭаас иҟоу – 
                    уи дуаҩуп, –иҳәеит.
Амаалықь дыҟоуп, 
                     уи уибашт, –иҳәеит,
Маалықьс иҟоугьы 
                      дуаҩҧсуп, – иҳәеит.

Адунеи, дад, абас ишоуп, – иҳәеит,
Џьара имырхәагоуп, 
           џьара иҧшшоуп, – иҳәеит.
Адунеи, дад, абас ишоуп, – иҳәеит,
Џьара излоуп, дад, 
               џьара иашоуп, – иҳәеит.

Адунеи зегь, дад, 
                       иуаароуп, –иҳәеит,
Адунеи аҿы иҟоу, дад, 
                          ҿароуп, –иҳәеит.
Уахьынӡаҟоу, дад, 
                     қәҧароуп, –иҳәеит.
Уанаҵахагьы, дад, 
                     цәгьароуп, –иҳәеит.

уАшәАҚәА
Иуа Коҕониа изкны

Адгьылқәа ирықәҩны,
Ааҧынқәа ирылыҩны,
Афырхаҵара иахыҩны
Ишьҭыҵуеит уашәақәа.

Ашәҭышқәа иргәылшәаны,
Ашьхақәа иргәылҧханы,
Ашьанҵа иаҿыҩны
Икаҩуеит уажәақәа…

Адгьылқәа ирықәҩны,
Ааҧынқәа ирылыҩны,
Афырхаҵара иахыҩны
Ишьҭыҵуеит уашәақәа!

дГьылИ жәҨАнИ

Дгьыл жәҩани срыбжьахеит,
                           дгьыли-жәҩани…
Схы-сыҧсы зегь ҟаҭәахеит,
              о, избан?!
Ҧҳәызба бзиак дысгәаҧхеит,
              мап лкит.
Лҿынӡа сымҩа харахеит,
           са сыгәкит.
Мраҵас дыҟоуп, уи дкаҧхеит – 
          са дыстәым.
Дгьыли-жәҩани срыбжьахеит – 
         џьа сатәым!

АИнАл-ХәҶы БАХь
  Ацикл аҟнытә
1. Наҟәак ахаан бахәаҽӡом уаҳа,
Б-Руслан аеҵәаццеи 

                  бдунеи инахьирст…
Инапқәа кьаҿхарц аҧсцәаҳа,
Б-Руслан гәыҕрала 
                 жәҩанахь бышьҭихт!..

Ашәҭи ашәҭи 
          рҽааидкыл еибарҧшӡоит,
Амцеи амцеи наскьа-ааскьа 
                               еибарҧхоит.
Ацқьареи, о, амреи еибаршәҭуеит,
Адунеи хәыҷ 
              адунеи ду еиқәнархоит.

2.Руслан ибжьы баҳау?
О, Аинал-ҧҳа, сыҧшӡа, сбыҳәоит, 
                              сгәы жьжьаӡа,
Ажәҩан иалшәан еҵәак 
                             ҭалеит ижжаӡа,
Уи кыдзыршәаз ҳҩыза 
                 даблырцаз иццакуеит,
Ах, сыеҵәаша сыдгьыл ашҟа 
                                    игәкуеит!..

Бымшәан, о, бымшәаӡан аҳаҳаи,
Дгьыли жәҩани фырхаҵабжьык 
                                        рмаҳаи.

Руслан игәырҕьара, 
                          ифырхаҵабжьы

3. Сықәҧеит гәышҧыла,
Абри адгьыл сыхьчеит,
Аҧша ансыжәла,
Сажәланы иҭасырхеит!..
Схы санҩах сдуӡӡахт!
Жәҩанахь схарахеит,
                   хыхь  аеҵәа каҷҷеит,
Акыркырҳәа ба быччеит,
Ажәҩанаҿы аеҵәа
Адгьылаҿы еиқәсырхеит.

4. Аеҵәа аеҵәа иаҭоуп,
Аеҵәа аеҵәала иҧшӡоуп.

Ахәаҳарак бсызықәтәоуп, 
                     иҿыбкаауеит сгәы,
Сгәи бара бгәи 
            еицдыршәҭуеит мҩакы…
Бгәи сара сгәи агәгәаҳәа 
                                   еисыроуп,
Баасамхагәӡыр, 
                        ҳаи, ҧхашьароу?..

Аеҵәа аеҵәа иаҭоуп,
Аеҵәа аеҵәала иҧшӡоуп.

Аеҵәа аеҵәала иҧшӡоуп,
Урҭ ҳа ҳа хаҿ даара имаӡоуп,
Бхы анаасшьышь, 
         сгәы аабшьшьызар иҭабуп,
Еицыҧхо аеҵәақәа еибатәуп!..

Аеҵәа аеҵәала иҧшӡоуп,
Аеҵәа аеҵәа иаҭоуп!..

«САрА С-шАмБоуП!»
Дытҟәан. Ддырҳәацәон 

Жәандәырҧшьтәи арҧыс,
аха игәы мыҭрысит…

Сара с-Шамбоуп. 
             Шамба соуп сара.
Сыҧсадгьылаз 
          сацәшәаӡом аҧсра!
Сыбла шәамбарц, 
             са шәсеихсны сышәшьы!

Аха шәшамбақәоуп, 
                  шәлашәуп, шәлашәы!
Сиааира сааҵраҿ иҟоуп, абра,
Ашамбақәа зегь 
                      шәызшьӡом шәара!

* * * 
Аҧсадгьыл анеиқәхо зныкоуп,
Знык уацәхьаҵт, иҭахоит.

О, знык наӡаӡа иҟоуп,
Угәы анеиҭаҧа, уеилахәоит.
Зны ужәылар, иҟаӡоу гәыкоуп,
Знык! Ҽазнык уеиқәнархоит.

жәАҨАҨыК…
Гәаҩа дук сынҭысын,
Ҿаҩа мҩала сцон,
Жәаҩа хәы сырхысын,
Слеиҩеиуа сеимдон…
Уа жәаҩа шәҭы скымзи,
Жәаҩа-хә рҿы иҧшаан.
Уа жәаҩа лаҧш схымзи,
Рыжәаҩагьы хаан…

Рыжәаҩагьы аацәырҵын,
Рыхцәаҧшьқәа кассы,
Рыжәаҩагьы ааҳәыцмыцын,
Иааҭалеит рыҧсы…

Жәаҩаҩык аӡҕабцәа
Саҧхьа иаалашеит,
Жәаҩаҩык аӡҕабцәа
Саҧхьа иаакәашеит…

Жәаҩаҩык аӡҕабцәа
Ааицгәасҭан срытҟәеит.
Жәаҩаҩык аӡҕабцәа
Сааимаркын срыпҟеит…

Хәы-цыҧхьаӡа ашәҭышқәа
Срышьҭамларц азы…
Хәы-цыҧхьаӡа ашәҭ ссирқәа
Ҿысымхларц азы…

Гәаҩа дук сынҭысын
Ҿаҩа мҩала сцон.
Жәаҩа-хәы сырхысын
Рыжәаҩаӡәк дызгон!..

Ашәҟәы ҿыц

«Ашьхақәа рхы ладырҟәӡом»
Иван Миқаиа аҧсуа литера-

тураҿы иацы иахьа дцәы рымҵит. 
Акыр шықәса ҵуеит уи аҧсуа 
поезиа даза аҧсоижьҭеи. Ааигәа 
аҧхьаҩцәа ироуит ишәҟә ҿыц 
«Ашьхақәа рхы ладырҟәӡом» 
еид накылоит аҵыхә тәантәи 
ашықәсқәа рзы иаҧиҵаз ажәеин-
раалақәа.

Автор иҧсҭазааратә ҧышәагьы 
ыҟоуп, аҧсуа литератураҿы ила-
галагьы ыҟоуп. Иҟоуп ипоезиа 
алкаан бзиа избо аҧхьаҩцәагьы.

Ажәеин раалақәа рҿы еи-
лыхха иубоит апоет, мамзар-
гьы алирикатә иҧсҭа заараҿы 
изцәырҵуа, ихьысуа азҵаарақәа 
рыҭбаара, ари иуааро у адунеи 
ду аҿы ауаҩы тәҩса иуаҩра аҳра 
ауазарц шиҭаху. Араҟа иуҧылоит 
аҧсреи  абзареи  рышьхәа 
шеивҵоу, амреи амзеи шеикәшо 
ртәы зҳәо афилософиатә дунеи 
еилкаара иаҵанакуа ажәеин-
раалақәа, иҭынчу, иҟәандоу 

«Аҵан аҿырпы шымҵадырсуа»

Алҵшәақәа еихшьалан 
Аҳамҭақәа зауз – рнапаҿы 

Жәабран 27, 1919 шықәса 
рзы иҭыҵит аҧсышәала 

ицәажәаз раҧхьаӡатәи аҧсуа 
газеҭ «Аҧсны». Уи ашьаҭаркҩыс 
дыҟан Дырмит Гәлиа. Убри 
инамаданы ари амш Аҧсны 
амассатә инфо рмациатә хархәа-
гақәа ирымш ныҳәаны ишьо-
уп. Абри амш ныҳәа аламҭалаз 
Аҧсны ажурналистцәа Реидгыла 
имҩаҧ нагеит 2022 шықәсазы 
ажурналистцәа ирылаҳәаз акон-
курс аихшьа лақәа рылаҳәара. 
Аконкурс азкын Аҧсны жәлар 
Рџ ь ы н  џ ьт ә ы л а т ә  е и б а ш ь -
р а иадҳәалоу, зыӡбахә зынӡаск 
ирымҳәац аиба шьцәа, мамзаргьы 
аиба шьратә хҭысқәа. 

Аныҳәатә хәылҧазы аартуа, 
Аҧсны ажурна листцәа Реид-
гыла ахантәаҩы Руслан Ҳашыг 
ахәылҧаз иалахәыз дрыд-
ныҳәало, иазгәе иҭеит ари арыцхә 
аҧсуа журна листцәа зегьы еи-
дызкыло амш шакәу. «Аҧсуа 
журналистцәа рыжәҩахыр еснагь 
акзаара амазааит, аҧсуа журна-
листика аҿиара амш шәагымкәа, 
ҳажәлар,  ҳҳәынҭқарра рымаҵ 
аура шәаз хианы, еснагь ахәаҧ-
шҩцәа, аҧхьаҩцәа, азыӡы рҩцәа 
аиаша рызнагашьа шәақә-
шәалааит», – иҳәеит уи.

Аконкурс  а телехәаҧшра 
аноми нациаҿы актәи апре-
миа ланашьахеит ателера-
диоеилахәыра ажурналист Ару-
на Чагәаа-ҧҳа. «Гәазы ҳәарас 
ирымоузеи  ҳветеранцәа?» 
захьӡыз лдыр раҭараҿы ажурна-
лист илыл лыршеит шамахамзар 
ателехәаҧшраҿы реибашьратә 
мҩа изнысыз алацәажәара 
зҭахым ҳвете ранцәа рыгә ҭыхақәа 
раарҧшра. 

Аконкурс аҟны аҩбатәи аҭыҧ 
даҧсахеит ателехәаҧшра «Аба-

за» ажурналист Анастасиа Ни-
конова. «Ахаҳә аҿы ахаҿсахьа» 
захьӡыз ателерепортаж из-
кын аибашьҩы қәыҧш Рауф 
Џ ь ы к ы р б а .   И а р а  у б а с г ь ы 
ателехәаҧшра аноми нациаҿы 
«Кавказаа ҳрыцар» захьӡыз 
ателеочерк азы ахҧатәи аҭыҧ 
ланашьан Аҧсуа телехәаҧшра 
атематикатә дырра ҭарақәа 
рыҟәша аиҳабы Асҭанда Қьецба. 

Апубли цистика аноминациаҿы 
актәи аҭыҧ ианашьан Витали 
Шариа.  Аҩбатәи аҭыҧ – Елеоно-
ра Кәаҕәаниа-ҧҳа. Иара убасгьы 
апублицистикатә конкурс аҟны 
ахҧатәи апремиа ианашьахе-
ит Алхас Чхамалиа. Уи иусумҭа 
азкын аибашьра раҧхьатәи 
амшқәа.  

Аконкурс аихшьалақәа рымш 
аҽны иҷыдоу адипломқәа ра-
нашьан Лана Аҧшьлаа-ҧҳаи, 
Гә ы г ә ы ц а  Џ ь ы к ы р - ҧ ҳ а и . 
Аинтернеттә кьыҧ хьымҭақәеи 
арадиои рноми нациаҿы актәи 

аҭыҧ даҧсахеит аинформациатә 
маҵзура «Спутник» ажурналист 
Сариа Кәарцхьиа-ҧҳа. Аҩбатәи 
аҭыҧ ланашьан Аҧсуа радио 
ажурналист Елана Лашәриа. 

Агазеҭ «Аҧсны» аҟны 50 
шықәса инареи ҳаны аус зухьоу, 
иахьагьы зус назыгӡо Валери 
Амаршьан ианашьан аҳаҭыртә 
шәҟәы. 

Тр а д и ц и а к  а ҳ а с а б а л а 
Аҧсны ажурналистцәа Ре-
идгыла имҩаҧнаго ажурна-
листцәа реиҧы лараҿы иӡырган 
уа ж ә ш ь ҭ а р н а х ы с  а и д г ы ла 
иалоу зегьы еиуеиҧшым аусм-
ҩаҧгатәқәа анымҩа  ҧысуа рхы 
алар  хәраан иршәырҵаша иҷыдоу 
амаҭәа. 

А ж у р н а л и с т ц ә а  Р е и д -
г ы л а анап хгара ракәзар, аиҧы-
лараҿы иазгәа рҭеит ари аконкурс 
ҳазну ашықәс азгьы ишацҵахо. 
Агәаанагара рымоуп уи зхы 
алазырхәыр зҭаху ҳжур налистцәа 
иҵегьы ирацәа ҩхап ҳәа. 

 ш. торчуА

Ақыҭа нхамҩа
Ақыҭа арҿиара – аҳәынҭқарра иауалуп
И ш д ы р у  а и ԥ ш ,  А с о -

в е т  ҳәынҭқарра аила ҳара 
инашьҭар ххны  ҳауа  ажәлар 
ирхыргаз аибашьра ааха ду 
анаҭеит Аԥсны аекономика зегьы 
ааидкылан, шьаҭанкыла иаԥсахит 
ақыҭанхамҩа аҭагылазаашьа, 
ҳқыҭақәа  рхаҿсахьа. Уаанӡатәи 
аколн  харақәеи асовнхарақәеи 
а н е и л а б г а , у а ҟ а  а у с  з у аз 
ауааԥсыра усурҭада иаан-
хеит. Ақыҭауаа, аиҳарак аҿар, 
ақалақьқәа рахь рхы дырхеит. 
Ари аҩыза аҭагыла заашьа акыр 
ауадаҩрақәа рызцәырнагеит 
ауаажәлар  реиԥш, Аԥсны аиҳа-
бырагьы. Иҳаҩсыз ашы қәсқәа 
рыҩнҵҟа, изныкымкәа-иҩын-
тәымкәа анапхгара аҽазы шәарақәа 
иаадырԥшыз ирыбзоураны, ишьа-
қәгылаз абри аҩыза анегативтә 
ҭагылазаашьа маҷк аҽаԥсахзаргьы, 
иахьанӡагь ари азҵаара иӡбатәны 
ишыҟац иаанхоит. 

Абри зегь иазхәыцны, Аԥсны 
аиҳа быра , 2021 шықәсазы  
и а ԥ ы рҵ е и т « А қ ы ҭ а н  х а м ҩ а 
арҿиара» зыхьӡу апрограмма.

Убас, 2021-2022 ш.рзы шәкы-
шәкы миллион мааҭ шықә-
сыцыԥхьаӡа, ақыҭа уааԥсыра  
иа а р ы  ш ь ҭ ы з   а п р о е қ т қ ә а 
и р ы х  ҭ ы н ҵ оу п  е и у е и ԥ ш ы м 
ақыҭанхамҩа ахыр харҭақәа рыла.

Иазгәаҭатәуп, арҭ апроеқтқәа 
ирыхҭынҵоу  аԥара архынҳәраз  
ишрыҭам, дара рзын ари ишхәыда 
– ԥсадоу. Убри аан, аус убыс 
еиҿкаауп, аԥара анапаҿы аӡәгьы 
имоуа, аҳәынҭқарра ишиашоу 
изызку иахҭнаҵо.   

Имариам абри аус аиҿкаареи 
анагӡареи анапы ианҵоуп 
Аԥсны ақыҭан хамҩа Аминистрра, 
Џьопуа Беслан напхгара ззи-
уа. Ари акомиссиа аилазаараҿ 
иҟоуп  аҳәынҭқарратә усзуҩцәа 
реиԥш, Аԥсны  жәлар Реизара 
адепутатцәагьы.

2021- 2022 шықәсқәа рзын  200 
миллион мааҭ Аԥсны абиуџьет 
иазоунажьыз аԥара ахьынтәи, 
253-ҩык зпроектқәа иреиӷьуп 
ҳәа иалхыз ауаа, ԥарала 154,2 
милллион мааҭ рзоужьын. 
Аҵиааӡареи арахәа аӡареи  ма-
цара рзын ацхыраара рыҭоуп 
144 нхамҩа, урҭ рахьынтәи 60 
нхамҩа ҿыц иаԥҵоуп.

Аԥара ззоужьу  анхаҩцәа рнапы 
алакуп аԥсаатәааӡара, аалыҵ аус 
адулара, аԥсыӡааӡара, амехани-
зациа маҷ ҳәа  изышьҭоу аахәара 
уҳәа уб. иҵ.

Иаагозар, 2022 шықәса рзын  
аҵиааӡара иахҭынҵан 27,5мил-
лион мааҭ, арахәааӡара – 16,6 
миллион мааҭ, аалыҵ аус адула-
ра – 25,5 миллион мааҭ, амеха-
низациа маҷ аахәан – 8,8 мил-
ллион мааҭ рыхә, аԥсыӡ ааӡара 
– 2,5 миллион мааҭ, ахимиатә 
рҩышьыгақәа – 10,0 милли-
он мааҭ, абылтәи атрақторқәа 
рыхәҭаҷқәеи – 6,0 милллион мааҭ, 
арахә рыхәышәтәра азын алабо-
раториа – 3,8 миллион мааҭ. 

Иа ҵ ш ь н ы  и а з г ә а ҭ а т ә у п, 
ҳазлацәажәо Апро грамма қәҿиа-
рала анагӡара иаиуз иабзоураны, 
акыр азҿлымҳара аадырԥшит 
ҳауаажәлар.

Убас, ҳазҭалаз 2023 шықәсазы  
ари Апрограмма иацҵоуп, 
абиуџьет аҿы иазгәаҭоуп 100 мил-
ллион мааҭ. Иахьазы 180 инарзы -
наԥшуа иаашьҭу апроеқтқәа аус 
рыдулара иаҿуп  ҳминистрраҿ.

А қ ы ҭ а н х а м ҩ а  и а ҵ а н а к у а 
аусмҩаԥгатәқәа реиҳарак ааԥын 
иузахьымыгӡаз даҽа шықәсык 
ахылар ауеит азыҳәан, абри 
аус знапы иану аспециа листцәа 
аминистрраҿ уажәы иахьеи-уахеи 
аус рыдырулоит иаашьҭу,зыӡбахә 
ҳҳәаз апроеқтқәа. 

Еиҿкаау акомиссиа, ақьаад 
ус анаҩсангьы, иҭыр ҵаауеит 
аҭыԥаҿы ицаны, излыҵуеи 
– излымҵуеи, иақәхарџьхоу 
аԥара феидас иаиуа, адгьыл 
ахаҭабзеира уҳәа убас иҵегь 
ицәырҵуа азҵа арақәа жәпакы 
рҭак аҟаҵара. 

Ҳәарада, иҟоуп  акомиссиа мап 
зцәыркуа апроеқтқәа,  урҭ ирыгу-
ирыбзоу аспециалистцәа рыцхы-
раарала ирҽеины иааиуа ашықәс 
ахь ииагахоит,иахәҭоу аԥара азо-
ужьны. 

А б а с а л а , а к ы р  а у а д а ҩ -
рақәеи аџьабааи зцу усуп, аха 
ажәлар ирыды  ркылаз аиҳабыра 
раԥшьгамҭа анагӡараз ақыҭан-
хамҩа аминистрра иалшо зегь 
ҟанаҵоит.  

  .                                           
Ақыҭанхамҩа  Аминистрра 

апресс-маҵзура

Абас ахьӡи ҵеит аскульптор 
Архип Лабахәуа ҿыц иаа-

иртыз аску льптура аӡыршә. 
Уи ықәыргылоуп Аҟәа, Леон 
имҩаду аҟны Аҧсны Амилаҭтә 
банк амузеи аҿаҧхьа. Аскуль-
птура аартрахь иааиз рҿаҧхьа 
дықәгыло, Архип Лабахәуа 
иаз гәеиҭеит, ари аидеиа иара 
иҵазҳәаз амузеи анапхгаҩцәа 
Асҭамыр Ҭаниеи Беслан  Бара-
ҭелиеи шракәу. «Ари аирыӡ 
аҧара  ҿырпқәа  з ҭышәшәо , 
сара избеит амузеиаҿ. Аҧа-
раҿырп – аџьаз иалху антикатәи 
аамҭа иатәуп. Сара иаҧы сҵеит 
аҵан, алегенда излаҳәо ала, 
ажәытәан Аҧсны ашьха тәылан 

абзиа баратә гәҭыхақәа, аҧхьаҩ 
игәы зырхы ҭхыҭуа ахәыцра 
ҵаулақәа, аҧсабара апоезиатә 
хаҿсахьақәа.

инхон  аҵан уаа ҳәа шьоукы, урҭ 
убри аҟара иуаа ссақәан, аҭырас 
иқәлан икарҿон», – иҳәеит иара. 
Абарҭ рхаҿсахьа ауп аскульптор  
ихы иаирхәаз иаҧҵамҭаҿы. Уи 
аус адиулон ҩымз ирҭагӡаны. 
Иара иажәақәа рыла, ирҿиамҭа 
аҧҵара изыма риахеит. Аирыӡ 
иҭышәшәо аҧара ҿырп еиҩаӡоит 
иргаразы ҩыџьа аҵануаа.

Араҟа машәыршәа акәым аӡи 
аҧараҿырпи рхархәара шаиуз. 
Еснагь ацивилизациа аҟалара 
амшыни, аӡиасқәеи ирыдҳәалан. 
Мшынла акәын ҳашҟа аҧара 
аимдара акультура шҿиоз.

Ари  – аскульптура  ауаа 
ира наҳәои? – Сгәа нала, Аҧсны 
иаҭаауа асасцәеи, нас аҧшә-
мацәеи ирылшоит ианӡышо ӡыхьк 
инаҿыхәар. Аӡы – аҧсҭазаара 
иахыҵхырҭоуп. Аҟазара акәзар, 
зда ҧсыхәа ҳамам, ауаҩытәыҩса 
дзырхәыцуа, дзыргәырҕьо акоуп.

Аҧсны Амилаҭтә банк амузеи 
аартуижьҭеи шьҭа ҩышықәсоуп. 
Ари аӡыршә аартра аҧареи-
кәыршара иадҳәалоуп.

Ар х и п  Л а б а х ә у а  и н а п -
кымҭақәа, искульптура хәыҷқәа 
Аҟәа ақалақь зырҧшӡо, сасгьы-
ҧшәымагьы еицгәа р ҭахьоу, бзиа 
еицырбахьоу даҽа скульптуратә 
композициак рыцлеит. Ақәҿиа-
рақәа изеиҕьаҳшьоит иаҧхьаҟа.

наира САБЕКИА


